
wala na satong kaipuhan an mga bomba na ipigmokna
kan teniente mayor. Tanganing maging maogma an
pintakasi ig6 na an duwang (2) banda nin musica, sa
bAgay na ini malilikaydn nyat6 an mga iriwal na iyan
asin mga mardot na boot, na tinatamo ninda sa mga
makautgay na mga paratogtog na iyan, na minadirigdi
sa pagtao nin kaogmahan sa satong pintakasi huli kan
saindang kapagalan, mga tinay na mga manok na ibu-
lang, minapuruli pakatapus kilang nin bayad, bakong
marhay su pagkaon, garatok, asin, kun minsan, rulugad.
An matadang kuwarta ikakapoén sa pagpatindog nin
sarong (1) edificio na magamit na escuelahan, tara,
dai kita sikat maghalat na humilig an Dios mansana
sa pagpatindog kaiyén: sarong bagay na mamondé iyo
na alintanang igwa kita nin bantog na bulangan, an
nanonodan kan satong mga aki hababa pa sa na-
nonodan sa laog kan cuadra kan cura. Iyo ini an mok-
nang padalagan lamang: an pagpakarhay kaini toklds
nin kagabsan.”

Sarong (1) maogmang huringhuding nadangog sa
bidang: haros gabés oyon sa hagbayon, nagkakapira
lamang an mga nagngororobngorob:

“!Mea bagong bagay! mga bagong bagay! Sa satong
mga bagong-tawo.. .!”

“!Akoon ta ngunyan!” an sabi kan iba; “hamakon
nyaté iyan.”

Asin saindang itinokdd su teniente mayor.

Kan dai nang girirongan, su gabés anas nang oro-
yon. Iyo na sanang nagkukilang kun anong pagmar-
hayon kan gobernadorcillo.

Ini ginaganot, dai namumugtak, pighohorohaproés su
saiyang angog asin pakatapus nakapagtaram nin sakol-
sakol, sa ibaba su mga mata:

“!Oyon man ako... kundi, ehem!”

Su bilog na tribunal (264) daing gironggirong na
naghihimaté.

“Kundi?” an hapot ni Capitan Basilio.

“Oyon na gayo ako!” an ulit na sabi kan gobernador-
cillo: “kun sa pagkasayod ... dai ako oyon .. . sabi ko
ohé, kundi.. .”

Asin kinirikisi su mga mata kan saibong kan kamot.

“Kundi iba man an muya kan Cura,” an padagos na
sabi kan makautgay.

“An Cura an mabayad kan pintakasi okun kita an

